
Se na cultura europea hai un mito trans-
versal, no tempo e no espazo, ese é o do 
Grial. É dicir, o da súa procura. E a literatura 
foi o vehículo escollido para a extensión do 
mito (e para a súa complicación malia a 
vontade de resolver os misterios que acom-
pañaron o obxecto). Modernamente, a mú-
sica e o cine axudaron á súa populariza-
ción. Un mito que ten as súas raíces na cul-
tura celta británica e que por vía norman-
da pasou a ser coñecido en todo o occiden-
te europeo. Un camiño que o fixo evoluírr 
desde o paganismo orixinal a paradigma 
do cristianismo. 

Victoria Cirlot, con Grial. Poética y mito 
(siglos XII–XV), editado esplendidamente 
por Siruela, fai unha revisión exhaustiva da 
literatura que xerou, comezando natural-
mente con O con-
to do Grial, a derra-
deira obra escrita 
por Chrétien de 
Troyes, a finais do 
século XII. Este e 
os outros roman 
seus inauguraron 
a narrativa euro-
pea. A súa cerna 
era o misterio, a 
aventura e mais a 
marabilla. E no to-
cante ao Grial, 
constitúe un elo –
pero o máis impor-
tante– na superación heroica dos protago-
nistas de Chrétien. 

Perceval, un mozo galés, ve uns cabalei-
ros armados no bosque, abandona a súa 
nai e decide encetar o camiño da aventu-
ra. Tras diversos episodios chega ao castelo 
do Rei tolleito e alí ve unha comotiva na cal 
aparecen un prato (o Grial) e unha lanza 
que sangra. O 
abraio é tal 
que non ten 
folgos de pre-
guntar que é 
aquilo. 

O deseño 
narrativo feito 
por Chrétien 
non sería ca-
sual, a xuízo 
da profesora Cirlot. A divulgación da lenda 
do Grial sería unha resposta á inminente 
perda de Xerusalén, cun paralelismo entre 
o Rei tolleito e a lepra que padecía Balduí-
no IV. A novela ficou inacabada e iso favore-
ceu que fosen diversos os autores que se 
animasen a escribir continuacións, que che-
garán ata o século XIV. Cirlot percorre con 
detalle cada unha delas, indicando as varia-
cións, con especial detemento na más sona-
da delas, A procura do Santo Grial, unha das 
cinco partes que forman o Ciclo da Vulgata. 

Verbo da obra de Chrétien, este conxun-
to narrativo incorpora outras historias de te-
mática artúrica e, dentro xa de A procura, 
novos personaxes e, o que é máis importan-
te, unha nova visión do asunto: xa non se 
trata de atopar un obxecto terreal (ou pre-
guntar por el) senón dunha procura místi-
ca. Os chamados son Perceval, Boores e, so-
bre todo, Galaad e na empresa temos un sí-
mil entre o Grial iluminado e suspendido e 
a aparición do Espírito Santo o día da Pen-
tecoste. Agora os heroes poderán ver o que 
ata agora era invisible. 

Nas outras continuacións non se dá esta 
dimensión, senón que tenden a harmonizar 
os obxectos mistéricos coa doutrina cristiá 
pero de maneira máis tanxible, máis eviden-
te (o Grial pasa a ser o vaso que recolleu o 
sangue de Cristo). 

Pero a consagración popular chegou 
coa musica que Richard Wagner puxo ao 
Parzival -Parsifal, en Wagner- de Wolfram 
Von Eschenbach, composto en alemán 
apenas uns corenta anos despois da obra 
de Chrétien a partir dun profundo coñe-
cemento desta (e triplicando a súa exten-
sión). Temos un lugar novo, Muntsalvas-
che, e novos personaxes: Anfortas (o Rei 
tolleito), Trevrizent, Gurnemanz, Titurel e 
Cendric, a feiticeira. Von Eschenbach au-
menta tamén a dimensión da marabilla e 
da espectacularidade e fai que apareza o 
amor como paralelo á mística, asunto ins-
pirado polo nacente Cister. 

Con ser moi completo, o estudo de Vic-
toria Cirlot non resolve dúas teimas que ten 
este cronista de hai tempo. Unha: o acerto 

de Von Es-
chenbach á 
hora de fa-
cer belga (é 
dicir valón, 
celta) o ga-
lés Perceval; 
a outra: en A 
procura. . . , 
pasaron os 
mesmos es-

forzos que Perceval, Boores e Galaad os ou-
tros nove cabaleiros (tres de Irlanda, tres de 
Gaula e tres de Dinamarca) que tamén ac-
cederon a ver o máxico obxecto?

